
ACTA N°2020/01

SESION ORDINARIA
DO PLENO DA CORPORACION

SALON DE PLENOS DO CONCELLO DE LOUSAME,
VENRES, 31 DE XANEIRO DE 2020

No dia de hoxe, as 20:30 horas, baixo a presidencia da Alcaldia-Presidencia, reunense 0s
concelleiros e concelleiras que se indican, coa asistencia da Secretaria-Interventora, que subscribe,
co obxecto de celebrar, en primeira convocatoria, SESION ORDINARIA do Pleno da Corporacion.

PRESIDE:
MARIA TERESA VILLAVERDE PAIS (PP)

ASISTEN:

PP (GPM do PP)

RAMON MARTINEZ RIAL

SILVIA AGRAFOJO FILGUEIRA
RAMON FIGUEROA PEREZ
YESICA FERNANDEZ MIGUENS
JOSE ANTONIO CES BARREIRO
JESUS MARTINEZ CASTRO

PSdG-PSOE (GPM do PSAG-PSOE)
JULIO MANUEL DANIEL PARADELA BUSTO
BEATRIZ GONZALEZ BARGO

IVAN BERMUDEZ CASTRO (PSdG-PSOE)

BNG (Grupo Mixto)

AUSENCIAS:
ANXO MOLEDO CARRENO

SECRETARIO/A-INTERVENTOR/A:
PAULA ARES OTERO

Unha vez verificada a valida constitucion do Pleno, dado que se cumpre a asistencia minima dun
terzo do numero legal dos seus membros, asi como a presenza da Alcaldesa e da Secretaria (ou
de quen legalmente os substitua), a Presidencia abre a sesion.

De seguido a Alcaldesa procede & deliberacion e votacion dos asuntos incluidos na ORDE DO
DIA:

Documento asinado electronicamente, pddese validar a sinatura co cédigo indicado na marxe na https://sede.lousame.es.
(O cddigo de verificacion garante, mediante o cotexo na sede electronica municipal, a integridade do documento (artigo
18.1.b da Lei 11/2007, de 22 de xufio, de acceso electrénico dos cidadans aos Servizos Publicos).




(FECHA: 14/ 04/ 2020 22:05: 00)

, Maria Teresa Villaverde Pais

(FECHA: 14/ 04/2020 21:16: 00)

FI RMADO POR Paula Ares tero

Versi én inprimble

CVD: QL Oh/ 5LHBKQH57j LgK

Or gani sno.

Verificable en | a Sede El ectroénica del

Praza Teodomiro Hidalgo, 1

15214 Lousame

A Corufia

981 820494

wieve, concellodel ousarm e, com
concellodelousame@concellodelousame.com
C.ILF. P-1504300-¢

Concello de Lousame

Parte resolutiva:

1. Aprobacion, se procede, dos borradores das actas das seguintes sesions:
a. Ordinaria, do 29.11.2019
b. Extraordinaria e urxente, do 16.12.2019
c. Extraordinaria e urxente, do 18.12.2019
d. Extraordinaria, do 27.12.2019
2. Aprobacién, se procede, do Orzamento para o exercicio 2020.

Parte de control:

Dacion de conta das resolucions da alcaldia da nim. 630/2019 & num. 18/2020
Dacién de conta do Periodo Medio de Pagamento do 4° trimestre 2019
Mociéns por razén de urxencia.

Rogos e preguntas.

2

1) APROBACION, SE PROCEDE, DOS BORRADORES DAS SESIONS
ANTERIORES.

A Alcaldia-Presidencia comenta que vai someter a aprobacion do Pleno Corporativo os borradores
das Actas das seguintes sesiéns: ordinaria do 29.11.2019, extraordinaria e urxente do 16.12.2019,
extraordinaria e urxente do 18.12.2019 e extraordinaria do 27.12.2019.

A Alcaldia pregunta se hai intervencions. Non habendo intervencions somete o asunto a votacion.
— Sesi6n ordinaria do 29.11.2019

En consecuencia, o Pleno Corporativo, por unanimidade dos dez (10) concelleiros
presentes, sendo once (11) o seu nimero legal de membros, e polo tanto co quérum da
maioria absoluta, adopta o seguinte ACORDO: aprobar a acta da Sesiéon Ordinaria do
29.11.2019.

— Sesion extraordinaria e urxente do 16.12.2019

En consecuencia, o Pleno Corporativo, por unanimidade dos dez (10) concelleiros
presentes, sendo once (11) o seu nimero legal de membros, e polo tanto co quérum da
maioria absoluta, adopta o seguinte ACORDO: aprobar a acta da Sesion extraordinaria e
urxente do 16.12.2019.

— Sesion extraordinaria e urxente do 18.12.2019

En consecuencia, o Pleno Corporativo, por unanimidade dos dez (10) concelleiros
presentes, sendo once (11) o seu nimero legal de membros, e polo tanto co quérum da
maioria absoluta, adopta o seguinte ACORDO: aprobar a acta da Sesion extraordinaria e
urxente do 18.12.2019.

— Sesion extraordinaria do 27.12.2019

En consecuencia, o Pleno Corporativo, por unanimidade dos dez (10) concelleiros
presentes, sendo once (11) o seu nimero legal de membros, e polo tanto co quérum da
maioria absoluta, adopta o seguinte ACORDO: aprobar a acta da Sesién extraordinaria do
27.12.2019.

2) APROBACION, SE PROCEDE, DO ORZAMENTO PARA O EXERCICIO
2020.

A Alcaldia-Presidencia da conta do ditame da Comision Informativa de Asuntos de Competencia
Plenaria (do 27.01.2020) que se somete a consideracion do Pleno Corporativo, que € o que de
seguido se indica:

DITAME, SE PROCEDE, DO ORZAMENTO 2020.

En consecuencia, a Comisiéon Informativa dos Asuntos de Competencia Plenaria, por
unanimidade dos seis (6) concelleiros presentes, sendo sete (7) o seu numero legal de
membros, e polo tanto co quérum da maioria absoluta, ditamina favorablemente o seguinte
ACORDO:

<<Elaborado o proxecto de Orzamento do Concello de Lousame para o exercicio econdmico de 2020, asi
como os seus Anexos e as sUas Bases de Execucion e o cadro de persoal, de acordo co establecido polos
artigos 168 e 169 do RD Lexislativo 2/2004, do 5 de marzo, polo que se aproba o Texto Refundido da Lei
Reguladora das Facendas Locais, e o artigo 18 do RD 500/1990, do 20 de abril, polo que se desenvolve o
Capitulo | do Titulo VI da Lei 39/1988.

Vistos os informes da Secretaria-Intervencion sobre os Orzamentos Xerais e sobre a estabilidade
orzamentaria e nivel de endebedamento que constan no expediente (informe nim. 3 e 4 do 21.01.2020)

Considerando os antecedentes expostos, o Pleno Corporativo, no uso das slas competencias, adopta o
seguinte ACORDO:

Primeiro: Aprobar inicialmente os Orzamentos Xerais do Concello de Lousame para o exercicio econdmico
2020, xunto cos seus Anexos e as suas Bases de Execucion, e cuxo resume por capitulos é o seguinte:

Estado de Gastos Estado de Ingresos
Operacioéns non financeiras Operaciéns non financeiras
3.818.585,43 € 3.633.131,15 €

Gastos correntes Ingresos correntes
Capitulo Importe Capitulo Importe
1 1.022.534,45 1 585.500,00
2 1.302.147,88 2 30.000,00
3 6.500,00 3 390.598,66
4 231.996,00 4 1.684.644,90
5 25.533,36 5 2.200,00
Total 2.588.711,69 Total 2.692.943,56
Gastos de capital Ingresos de capital
6 1.228.711,29 6
7 1.162,45 7 940.187,59
Total 1.229.873,74 Total 940.187,59
Operacions financeiras Operacions financeiras
0,00 € 185.454,28 €
8 8
9 - 9 185.454,28
Total - Total 185.454,28
Total EG 3.818.585,43 |Total El 3.818.585,43

Segundo: Aprobar inicialmente o cadro de persoal, comprensivo de tddolos postos de traballo reservados a
funcionarios, persoal laboral fixo e temporal.

Terceiro: Expofier ao publico o expediente completo do Orzamento Xeral para o exercicio 2020 e o cadro de
persoal, durante o prazo de quince dias habiles a contar dende o seguinte ao da publicacién do
correspondente anuncio no Boletin Oficial da Provincia, durante os cales os interesados poderan examinalo
e presentar as reclamacidons ante o Pleno. O Orzamento e o Cadro consideraranse definitivamente
aprobados se durante o citado prazo non se presentasen reclamacidns. No caso contrario, o Pleno dispord
dun mes para resolvelas. De tddolos xeitos o Orzamento e o Cadro de Persoal definitivamente aprobados
non entrardn en vigor ate a sta aprobacion definitiva (expresa ou tdcita) e publicacién da mesma no Boletin
Oficial da Provincia.

Cuarto: Unha vez aprobados definitivamente, o Orzamento (resumido por capitulos) e o Cadro de Persoal
seran publicados no Boletin Oficial da Provincia e remitirase unha copia dos mesmos & Administracion do
Estado e ao drgano competente da Comunidade Auténoma>>

A Alcaldia comeza a quenda de intervenciéns efectuando un resumo do contido do expediente
orzamentario: Estado de Gastos e Ingresos, Anexo da Débeda, Memoria da Alcaldia, Informe
economico-financeiro, a Liquidacién do exercicio anterior, un avance da liquidacion do exercicio
corrente, o Anexo de Persoal, Anexo de Beneficios Fiscais e Anexo de convenios coa Comunidade
Auténoma en materia de gasto social. A tramitacién esixe a sta aprobacion inicial, exposicién

publica durante 15 dias habiles mediante anuncio no BOP, resolucion de alegacions se as houbese
polo Pleno Corporativo, aprobacién definitiva e entrada en vigor coa publicacion desa aprobacion
definitiva. Finalmente hai que enviar unha copia a Administracion do Estado e outra a Comunidade
Autdénoma e deixar unha a disposicion do publico a efectos informativos.

O orzamento do 2020 comezouse a elaborar a principios de novembro do 2019. Fixose dun xeito
garantista, pofiéndose na peor das situacions para poder dar cobertura e que non nos colla
desprevidos. De feito no Anexo de Investimentos xa poderia incluirse algunha subvencion que
naquel intre non estaba resolta; pero agora si 0 esta. Sen embargo s se optou por incluir aqueles
investimentos que xa estaban concedidos ou a sua concesién era practicamente segura.

Como dicia, cando se empezou a elaborar o Orzamento non estaba ainda aprobada a subida
salarial aos empregados publicos para o 2020; pero como existia un acordo entre o Goberno
Central e os sindicatos relativo a esa subida, xa se incluiu a mesma nos créditos iniciais; a espera
do que se aprobase polo Goberno Central. Como finalmente foi aprobado: subida salarial de
xaneiro a xufio do 2%, e subida variable do 1% a partir de xullo, se o PIB supera o 2,5%. Esta
subida salarial foi consignada no capitulo 5 do Estado de Gastos.

No informe da Intervencion, no tocante ao capitulo 1 de Gastos sinalase que é necesario elaborar
unha Relacién de Postos de Traballo. Como adiantou o dia da celebraciéon da Comisién Informativa
dos Asuntos de Competencia Plenaria, xa tivo os primeiros contactos con empresas que fan este
tipo de traballos, na vindeira semana fixaranse reunions e solicitarase orzamento para a
elaboracion deste documento técnico. Nesta RPT regularanse os postos estruturais do Concello.
Tamén tentara darse solucion a cobertura do posto de Tesoureria, que tras a Ultima reforma da Lei
de Bases de Réxime Local, este posto de traballo debe ser desempefiado por un funcionario de
Administracién Local con Habilitacion de caracter nacional. O obxectivo ultimo da RPT é reducir a
excesiva temporalidade no emprego publico do Concello de Lousame.

En relacién ao cumprimento da normativa de estabilidade orzamentaria, o informe da Intervencién
sinala que o Orzamento cumpre a estabilidade orzamentaria e regra do gasto. En canto ao nivel de
endebedamento, os Unicos préstamos que o Concello ten vixentes son os préstamos coa
Deputacion Provincial. Tamén se contempla unha operacién de Tesoureria por importe de 200.000
€, ainda que nos Ultimos 3 anos non foi preciso acudir a ela, para poder suplir posibles déficits
transitorios. E do mesmo xeito, contémplanse una operacion de endebedamento a longo prazo,
para facer fronte & achega municipal da Renovacion das Luminarias (Fase 2), financiada
parcialmente polo IDAE. Pero seguramente xa non sexa preciso facer a dita operacion de
endebedamento. Xa que a dia de hoxe esta bastante avanzada a Liquidacion do exercicio 2019 e
probablemente a dita achega poida ser asumida con cargo ao Remanente Liquido de Tesoureria.
Por iso antes dicia que era un orzamento moi realista e previsor, que se pofiia no peor dos
escenarios. Do mesmo xeito, € un orzamento vivo que se ira modificando ao longo do exercicio
2020, no momento que sexa preciso.

A Alcaldia explica a porcentaxe do orzamento que se destina a cada unha das grandes areas
administrativas: Servizos Sociais, un 23,10%; Cultura e Deportes, 0 10%; en Investimentos, un
pouco mais de 900.000 €. Sen embargo, a dia de hoxe, xa é cofiecedora doutros investimentos
que van ser aprobados este ano para Lousame e que non se cofiecian na data de elaboracién dos
orzamentos; ou non era segura a sua concesion. Por exemplo, a semana que ven técnicos de
Augas de Galicia van vir a Lousame para estudar o emprazamento dunha nova depuradora na
zonas da Silva que dara cobertura a piscina, ao colexio publico, polideportivo, etcétera.

Tamén fai referencia as subvencions e transferencias que se reciben das diferentes
Administracions Publicas. A continuacién abre a quenda de intervencions para que os concelleiros
poidan facer as preguntas que consideren e se iran contestando.

O voceiro do PSdG-PSOE, D. Julio M. D. Paradela Busto, sinala, en relacion aos investimentos,
que a inversién que fai o Concello € moi baixa neste momento, ainda que descofiece 0 que poida
vir a maiores. Ve unha serie de inversiéns en sendas... Que segue abocando ao Concello ao
Turismo. O seu grupo considera que o Concello é algo mais que promocion turistica. Botan en falta
outro tipo de inversions.

Respecto ao que se dedica as diferentes areas.... A Alcaldesa dixo que a Cultura e Turismo era o
10%, sobre 340.000 €... El estaba facendo nimeros e non acadaba esa cifra...

A Alcaldesa di que ese gasto esta en diferentes capitulos. En concreto son 336.462,90 €. E unha
suma dos diferentes capitulos desas areas de gasto. E unha suma que agora non se vai facer aqui,
pero invitao a que a repase.

O Sr. Paradela Busto di que esa cifra non lles encaixa por ningures. Pero repasara eses nimeros.
Por outro lado quere manifestar que considera que o Concello esta asumindo unha serie de
servizos que non lle corresponden, creando uns gastos ao Concello. O capitulo 2 ten unha subida
importante, e se refire a gasto corrente do Concello.

O Sr. Paradela Busto, falando da recollida do lixo, indica que o seu grupo é cofiecedor de que
houbo un convenio, que implicaba que todos os anos habia unha subida de prezos. Atépanse con
que esa subida de prezos non se fixo durante moitos anos, e agora hai un desfase entre o que se
cobra no servizo e o que se paga: pagamos 161.000 € a FCC e recadamos 116.000 €. E ainda por
riba hai que pagar a outra empresa, que incrementa ainda mais o gasto na xestion dos residuos...
Ese desfase vai a gasto corrente, e isto implica que o Concello perde capacidade de investir.

Por exemplo, no SAF Dependencia, a Xunta non aporta o0 100% da financiacién do servizo. Hai un
custo total e 0 que pon a Xunta non alcanza ese gasto... A diferenza vai tamén a gasto corrente.

Tamén atoparon outra serie de disfunciéns. Por exemplo, en persoal atopan unha partida, relativa
aos custos salariais do ex-tesoureiro... O seu grupo tivo acceso a unha sentenza do 07/10/2019
onde se rexeita o recurso de apelacion que tifia presentado o ex-tesoureiro. Se no mes de outubro
foi rexeitado o seu recurso... Por que sigue contemplandose unha partida no capitulo 1 do
Orzamento do 20207 Isto estalle causando un gasto ao Concello, que lle quedara ai por tempo
inmemorial. Esta situacion puido terse corrixido e a Alcaldesa o sabe. Tamén se puido ter
negociado... Xa que houbo unha proposta nese sentido.

En canto aos ingresos, o Sr. Paradela Busto observa que non soben os impostos... Como non
houbo revision do IBI, eses impostos non subiron.

A Alcaldes explica que ainda que houbese revision do IBl os impostos non subirian; xa que
habendo revision de IBl no pasado os impostos baixaron. Dille ao Sr. Paradela Busto que non
manipule.

O Sr. Paradela Busto di que non esta manipulando nada. No exercicio 2019 existiu unha
recadacion moi superior en 1Bl ao que hai previsto este ano. Como hai menos ingresos, non se
pode facer inversién e hai que tirar mais do gasto corrente para tapar as faltas.

Tamén lle gustaria que a Alcaldesa convocase unha Xunta de Voceiros para poder tratar
pormenorizadamente a Relacién de Postos de Traballo.

A Alcaldia toma a palabra para responder a intervencion do Sr. Paradela Busto. Comeza sinalando
que di o Sr. Paradela Busto que o Concello de Lousame ten moitas sendas. O Concello de
Lousame ten unha senda: a senda do Rio Lobo, que se fixo fai anos, antes do 2012. E agora se vai
facer outra parte que vai dende a Ponte de Abelendo até as Carabeiras. Non é certo que o
Concello s6 se estea centrando no turismo e que non se fagan outras actuacions. Estan dandolle a
importancia que cren que debe ter o turismo, como un sector econdmico que ten implicacions, e
que a poboacidon de Lousame debera de ver como un nicho de mercado que aproveitar. Espera
que o saiban aproveitar, porque do contrario, o aproveitaran outras persoas alleas a nos.

En relacion ao pouco investimento que contempla o Orzamento, volve repetir que falta incluir
moitas subvenciéns que adoitan ser concedidas ao Concello de Lousame, pero que non se
reflectiron ao non estar resoltas na data de elaboracion do Orzamento. Asi, ao final do exercicio
orzamentario o investimento, que agora supon un 24,75%, sera unha cifra mais elevada.

En canto & revision da taxa do lixo é certo que na Ordenanza se recolle que se actualizara
anualmente; e moitos Concellos non o estamos aplicando para non subir a taxa do lixo aos
vecifos. Cando chegue o momento se revisara e habera que aplicar esa revision segundo o IPC.

O Sr. Paradela fixo referencia a outra factura que se pagaba relativa a recollida do lixo. A
Mancomunidade adxudicou a unha empresa, que non € FCC SA, a recollida dos RAEE: Residuos
de aparellos eléctricos e electronicos. Tratase dunha recollida especial, porta a porta, que se fai
unha vez ao mes, previa chamada do usuario ao Concello. Tamén inclie este contrato a recollida
domiciliaria de pequenos escombros domésticos da construcién, sempre que non se superen
unhas determinadas cantidades.

Pero aparte disto, a Mancomunidade pasa cada mes (pola informacién que lle transmite FCC SA)
verquidos incontrolados que non estan na area de aportacion que lle corresponde. FCC SA non se
fai cargo destes verquidos. E a empresa que xestiona os RAEE tampouco; xa que non é o obxecto
dese contrato.

Polo tanto, esa empresa que o Concello de Lousame ten contratada a maiores, é para xestionar
eses verquidos incontrolados que aparecen de cando en vez por diferentes zonas do Concello.

A Alcaldes tamén indica que este ano revisarase o padron do lixo, para identificar vivendas que
poidan estar recibindo o servizo e non estar dadas de alta. Tamén a Deputacién esta cambiando o
programa informatico que utilizar para xerar o padrdn do lixo e que nos permitira ao Concello levar
unha xestién mais eficiente deste imposto. Xa que € inxusto que existan vivendas que paguen o
lixo e outras que non o fagan.

Respecto ao Servizo de Axuda no Fogar, modalidade Dependencia, a Xunta non aporta 0 100%.
Cando se acordou no seu momento o reparto da Dependencia, o dito acordo recollia que o Estado
Central pofieria 0 50%, a Xunta o0 25% e os Concellos e usuarios o restante 25%. Pero este

acordo estase a incumprir. Incumpriuse en tempo de crise, incumpriuse no momento da
recuperacion e estase a incumprir actualmente. Por iso o servizo non se financia ao 100%. Por
outra banda, anuncia que ten 0 compromiso adquirido coa Xunta de asinar un novo convenio que
preste financiamento 4 Area de Maiores dadas as nosas caracteristicas, de Concello de menos de
5.000 habitantes e coa situacion que temos de envellecemento da poboacion.

O Sr. Paradela Busto pregunta se enton o Goberno Central non aporta nada...

A Alcaldesa di que o Goberno Central non ten que aportar aos Concellos. Teno que aportar a
Comunidade Auténoma. E logo a Comunidade Auténoma debe trasladar esea financiamento aos
Concellos. Pero se 0 Goberno Central non aporta eses fondos as Comunidades Auténomas...

En relaciéon ao IBI, dicir que o que houbo o exercicio pasado foi unha revisiéon catastral, do
Catastro, non do IBI. Todo o contrario, o que fixo o0 Concello foi baixar os tipos impositivos do 1Bl e
incluir bonificaciéns para os vecifios. E dicir, fixo todo o que estaba na stia man para non
prexudicar aos vecifios. O que non pode evitar 0 Concello é que se realice unha revision catastral
ou que se dean de alta edificaciéns que non estaban... Porque iso non depende do Concello,
depende do Catastro Inmobiliario. Politizar nisto.... non leva a ningun sitio.

Con respecto ao capitulo 1, dicir que esa persoa recorreu a sentenza de apelacion ante o Tribunal
Supremo. Pidelle & Secretaria-Interventora que o confirme.

A Secretaria-Interventora, a peticion da Alcaldia, sinala que a sentenza & que se refire o Sr.
Paradela Busto non é a definitiva do proceso xudicial; xa que foi recorrida en casacion ante o
Tribunal Supremo.

A Alcaldia sinala que o recurso de casacion foi comunicado fai pouco tempo ao Concello. A
Alcaldia sinala que mentres non exista sentenza firme o proceso xudicial non culminou. Considera
que a lexislacion é excesivamente garantista nalgunhas cousas, como é este suposto. Pero
mentres non finalice o proceso xudicial... o Concello non pode facer outra cousa. O Sr Paradela
falaba de negociar. A Alcaldesa considera que non se pode negociar. Ademais recorda como
houbo unha reunién co avogado da Corporacién e todos os voceiros dos grupos politicos
municipais, e a opcién da negociacion quedou absolutamente descartada por todos, e pola sua
parte tamén.

O Sr. Paradela Busto contesta que non.

A Alcaldesa sinala que enton, o que vai facer, € convocar a unha reunién nos vindeiros dias as
mesmas persoas que estiveron nesa primeira reunion e que asista o avogado da Corporacién. E ali
vaise dilucidar o que se falou no seu momento e o que dixo cada quen. Ademais... Como vai haber
negociacion con alguén que delinquiu?

O Sr. Paradela Busto di que porque non negociar pode custarlle cartos ao Concello.

A Alcaldesa replica que como lle vai explicar o Sr. Paradela Busto aos outros empregados publicos
que alguén que fixo un uso indebido da Administracion, para beneficio propio, se chega a unha
negociacion con el?

O Sr. Paradela Busto di que enton como lle vai explicar a Alcaldesa os vecifios que isto pode custar
cartos ao Concello?

A Alcaldesa di que lle explicaria que entén o que hai que pedir € un cambio na lexislacién penal. Ao
mellor habia que estar tratando este tema e facer unha mocion entre todos... Negociar e perdoar a
unha persoa que delinquiu... Esa negociacion non debe existir. O Tribunal de Contas xa fixou no
seu momento a contia da que era Unico responsable e culpable este sefior.

O Sr. Paradela Busto di que esa contia hai que engadirlle o salario que se lle esta pagando e os
gastos de avogados e procuradores.

A Alcaldes sinala que é certo, que hai que engadir eses gastos a maiores... Pero isto non pode dar
lugar a que se negocie ou a que se perdoe a esta persoa. Se ela non denuncia ese caso e intenta
chegar a unha negociacién con esta persoa...

O Sr. Paradela Busto aclara que a Alcaldesa fixo ben en denunciar o caso; pero unha vez que se
chegou ao xuizo habia a opcién de chegar a unha negociacioén co acusado....

A Alcaldesa recorda que houbo unha reunién entre os voceiros dos grupos politicos municipais co
avogado que defende ao Concello; e nesa reunién o Sr. Paradela Busto non se amosou favorable a
negociar nada. Ela considera que non se debe negociar e ademais ela non ten poderes para saber
0 que vai sair dunha sentenza.

A Alcaldesa pregunta se hai algunha cuestion mais.

O Sr. Paradela Busto indica que no Anexo de Investimentos hai unha partida para a adquisicién de
terreos. Pregunta se é para Escabia. Pregunta se xa se fixo algunha compra.

A Alcaldesa responde que si; pero que vai ser mais cantidade que esa que esta ai reflectida. Indica
que non é ningunha compra. Vai ser unha expropiacion.

Non habendo mais intervencions, a Alcaldia somete o asunto a votacion.

En consecuencia, o Pleno Corporativo, por unanimidade dos dez (10) concelleiros
presentes, sendo once (11) o seu nimero legal de membros, e polo tanto co quérum da
maioria absoluta, adopta o seguinte ACORDO:

<<Elaborado o proxecto de Orzamento do Concello de Lousame para o exercicio econdmico de 2020, asi
como 0s seus Anexos e as suas Bases de Execucion e o cadro de persoal, de acordo co establecido polos
artigos 168 e 169 do RD Lexislativo 2/2004, do 5 de marzo, polo que se aproba o Texto Refundido da Lei
Reguladora das Facendas Locais, e o artigo 18 do RD 500/1990, do 20 de abril, polo que se desenvolve o
Capitulo | do Titulo VI da Lei 39/1988.

Vistos os informes da Secretaria-Intervencion sobre os Orzamentos Xerais e sobre a estabilidade
orzamentaria e nivel de endebedamento que constan no expediente (informe ndm. 3 e 4 do 21.01.2020)

Considerando os antecedentes expostos, o Pleno Corporativo, no uso das stas competencias, adopta o
seguinte ACORDO:

Primeiro: Aprobar inicialmente os Orzamentos Xerais do Concello de Lousame para o exercicio econémico

2020, xunto cos seus Anexos e as suas Bases de Execucién, e cuxo resume por capitulos é o seguinte:

Estado de Gastos Estado de Ingresos
Operacioéns non financeiras Operaciéns non financeiras
3.818.585,43 € 3.633.131,15 €

Gastos correntes Ingresos correntes
Capitulo Importe Capitulo Importe
1 1.022.534,45 1 585.500,00
2 1.302.147,88 2 30.000,00
3 6.500,00 3 390.598,66
4 231.996,00 4 1.684.644,90
5 25.533,36 5 2.200,00
Total 2.588.711,69 Total 2.692.943,56
Gastos de capital Ingresos de capital
6 1.228.711,29 6
7 1.162,45 7 940.187,59
Total 1.229.873,74 Total 940.187,59
Operacions financeiras Operacions financeiras
0,00 € 185.454,28 €
8 8
9 - 9 185.454,28
Total - Total 185.454,28
Total EG 3.818.585,43 |Total El 3.818.585,43

Segundo: Aprobar inicialmente o cadro de persoal, comprensivo de tddolos postos de traballo reservados a
funcionarios, persoal laboral fixo e temporal.

Terceiro: Expofier ao publico o expediente completo do Orzamento Xeral para o exercicio 2020 e o cadro de
persoal, durante o prazo de quince dias habiles a contar dende o seguinte ao da publicacién do
correspondente anuncio no Boletin Oficial da Provincia, durante os cales os interesados poderan examinalo e
presentar as reclamaciéns ante o Pleno. O Orzamento e o Cadro consideraranse definitivamente aprobados
se durante o citado prazo non se presentasen reclamacions. No caso contrario, o Pleno dispora dun mes
para resolvelas. De tddolos xeitos o Orzamento e o Cadro de Persoal definitivamente aprobados non
entrardn en vigor ate a sUa aprobacién definitiva (expresa ou tacita) e publicacién da mesma no Boletin
Oficial da Provincia.

Cuarto: Unha vez aprobados definitivamente, o Orzamento (resumido por capitulos) e o Cadro de Persoal
seran publicados no Boletin Oficial da Provincia e remitirase unha copia dos mesmos @ Administracién do
Estado e ao érgano competente da Comunidade Auténoma>>

3) DACION DE CONTA DAS RESOLUCIONS DA ALCALDIA DA NUM.
630/2019 A NUM. 18/2020.

A Alcaldia-Presidencia da conta das Resolucions por ela emitidas da nim. 630/2019 & num.
18/2020.

A Corporacion dase por enterada.

4) DACION DE CONTA DO PERIODO MEDIO DE PAGAMENTO DO 4°
TRIMESTRE 2019.

A Alcaldia-Presidencia da conta do Periodo Medio de Pagamento (PMP) relativo ao 4° trimestre do
exercicio 2019; que ascende a 8,12 dias.

A Corporacion dase por enterada.

5) MOCIONS POR RAZON DE URXENCIA.

A Alcaldia toma a palabra para indicar que o0 GPM do PP quere presentar unha mocion por razén
de urxencia.

5.1) MOCION DO GPM DO PP PARA INSTAR AO GOBERNO A ABOAR
A DEBEDA PENDENTE A GALICIA.

A Alcaldia explica que a mocién que quere presentar o GPM do PP é para reclamarlle ao Goberno
Central que abone & Comunidade Autondma de Galicia a débeda que ten pendente con ela, e que
afecta a todos os Concellos. En primeiro lugar, vaise someter a votacién a urxencia da mocion e a
sua inclusién na orde do dia.

11
En consecuencia, o Pleno Corporativo, por sete (7) votos a favor (dos concelleiros/as do
GPM do PP) e tres (3) abstenciéns (dos concellerios/as do GPM do PSdG-PSOE), sendo once
(11) o seu numero legal de membros, e polo tanto co quérum da maioria absoluta, adopta o
seguinte ACORDO: aprobar a urxencia da mocion e a sua inclusién na Orde do Dia.

A Alcaldia solicitalle & concelleira de Servizos Sociais, dona Silvia Agrafojo Filgueira que proceda a
dar lectura @ mocion presentada, que é do seguinte teor literal:

MOCION QUE PRESENTA O GRUPO MUNICIPAL POPULAR DO CONCELLO DE LOUSAME, PARA INSTAR AO
GOBERNO A ABOAR A DEBEDA PENDENTE A GALICIA

O Grupo Municipal no Concello de Lousame , conforme ao previsto no Regulamento de Organizacion,
Funcionamento e Réxime Xuridico das Entidades Locais, desexa elevar ao Pleno Municipal a seguinte
Mocidn:

EXPOSICION DE MOTIVOS

A dia de hoxe o Goberno central segue a reter a liquidacion dunha mensualidade do IVE de 2017 (200
milléns) e négase a pagar os incentivos que lle corresponden a Galicia polo bo desempefio fiscal nos anos
2017 e 2018 (170 millons de euros).

En declaracions realizadas o dia 21 de xaneiro deste ano 2020 trala reunion do Consello de Ministros, a
ministra de Facenda e portavoz do goberno alegou que era unha cuestion que “tocaba en el afio 2019” e que

“ya se perdio esa oportunidad de poder resarcir”, culpando aos partidos politicos que non aprobaron o
proxecto de Presupuestos Generales del Estado.

Esta explicacidn non sé carece de fundamento xuridico algun, senén que supdn romper o compromiso que a
propia ministra asumiu persoalmente en agosto de 2018 e que levou & Xunta de Galicia a prever eses
ingresos nos seus Orzamentos.

0 Goberno central debe adoptar unha solucidn urxente para transferir estes recursos, que lle corresponden
aos galegos. No caso do IVE son cartos de todos os galegos, que o Goberno xa recadou, que o Goberno ten
no seu poder e que se nega a transferirnos.

Existe un problema global, o do IVE, que é comun para todas as Comunidades Autdnomas, deputacions
provinciais e entidades locais, e que demanda unha solucién comun. As comunidades estan en emerxencia
financeira e estes recursos destinaran se & prestacion de servizos publicos esenciais. E evidente que se non
chegan estes recursos as comunidades terdn que endebedarse e retrasar pagamentos.

E existe outro problema especifico para Galicia, que se fixo acredora de cobrar os incentivos fiscais polo seu
cumprimento de todas as regras fiscais tanto no ano 2017 como no ano 2018, que ten que ter unha solucién
especifica para a nosa comunidade.

0 impacto econémico desta decision do Goberno central afecta directamente ao sistema de financiamento
autondmico, pero tamén pode supor unha perda de recursos para os vecifios do noso concello, polo que
esta Corporacion non pode permanecer allea a esta reivindicacion.

Polo exposto o Grupo Municipal Popular do Concello de Lousame solicita ao Pleno a adopcidn dos seguintes
ACORDOS:

1. “Declarar o apoio deste concello d reivindicacion da Xunta de Galicia ante o Goberno de Espafia para que
ingrese as contias do Imposto sobre o Valor Engadido (IVE) non liquidadas correspondentes ao exercicio 2017
como consecuencia da implantacién do sistema de Informacion Inmediata.

2. Declara o apoio deste concello d reivindicacion da Xunta de Galicia ante o Goberno de Espafia dunha
convocatoria urxente do Consello de Politica Fiscal e Financeira, cunha orde do dia que inclua un punto
especifico para abordar a aprobacion a Galicia dos incentivos polo seu bo desempefio fiscal nos anos 2017 e
2018.

3. Dar traslado destes acordos ao Goberno de Espaiia, d Xunta de Galicia e aos Grupos Parlamentarios do
Congreso dos deputados e do Parlamento de Galicia

Lousame, 31 de xaneiro de 2020

0 Portavoz do Grupo Municial Popular
M2 Teresa Villaverde Pais

A Alcaldia abre a quenda de intervenciéns.

O voceiro do PSdG-PSOE, D. Julio M. Daniel Paradela Busto procede dar lectura a sua
argumentacion no seguinte sentido:

<<0 desprazamento dunha mensualidade do IVE foi ocasionado por unha modificacién do regulamento do
IVE impulsada polo ministro Montoro con efectos no ano 2017 (e que polo tanto afectaba & liquidacion do
IVE a percibir pola Xunta de Galicia en 2019). O RD 596/2016 e o RD 1075/2017, ambos sendo ministro
Montoro, cambian os prazos da Ultima liquidacion do IVA, pola introducion dun novo sistema, ocasionando o
problema. Co informe favorable do Consello de Estado, presidido polo sr. Romay Beccaria e sen alegacidns
da Xunta de Galicia naquel momento. Houbo unha aceptacion tacita da Xunta de Galicia.

A situacion creouna o goberno de Rajoy, con Feijéo calado.

Na lei de orzamentos de 2019 impulsada polo primeiro goberno Sanchez, e non aprobada (voto en contra
dos deputados do Partido Popular), habia unha solucién que permitia resolver este tema para o futuro, e
polo tanto, habia unha solucién favorable aos intereses das CCAA e administracions locais. Foi a non
aprobacion desa lei de orzamentos o que nos trae esta situacion, impedindo dar unha solucién e obrigando a
novas eleccions xerais.

Esta situacion afecta ao conxunto das comunidades auténomas de réxime comun e non hai por tanto
ningunha conxura contra Galicia. Estan tamén afectadas aquelas comunidades auténomas gobernadas polo
Partido Socialista. Unha especie de manobra politica para prexudicar aquelas comunidades que son doutra
cor non parece que tefia nada que ver coa realidade.

Defendemos que a comunidade auténoma de Galicia poida dispofier destes recursos (que son 198 milléns de
euros) para afrontar os gastos necesarios nos servizos publicos. ¢Como facelo? Non pode ser a través dun
procedemento xudicial pois o Ministerio de Facenda esta cumprindo coa lei de financiamento das CCAA e
cos RD 596/2016 e RD 1075/2017, ambos aprobados sendo ministro Montoro.

Ten que ser modificando as normas que regulan ou ben a presentacion da liquidacion do IVA por
particulares e empresas ou ben o seu reflexo no sistema de financiamento autondémico. Para iso é preciso un
cambio normativo que pode darse no proceso de aprobacidn dos orzamentos xerais do Estado para 2020 ou
a raiz da reforma do sistema de financiamento autondmico (pendente desde 2014 e que debe ser abordado
neste ano)

En consecuencia, propofiemos:

1. Reclamar a reforma urxente do financiamento autondmico para garantir a autonomia e suficiencia das
Comunidades Auténomas, e singularmente Galicia, para prestar os servizos da sia competencia en igualdade
de condicidns financeiras ao conxunto de Espafia.

2. Demandar a aprobacién rdpida dos Orzamentos Xerais do Estado para 2020, que permita normalizar a
relacién financeira entre a administracion xeral do Estado e as Comunidades Auténomas.

3. Neste marco, promover unha solucién para o IVA desprazado de 2017, de xeito que poida retornarse ao
calendario previo ao da reforma Montoro de 2017.

CONCLUSIONS:

- O problema do IVE creouno Montoro en 2017, e a Xunta non alegou nin dixo nada.

- Este contencioso afecta a TODAS as comunidades auténomas do réxime comun, 9 delas socialistas. Non hai
agravio a Galicia.

- O PSOE tentou solucionalo nos orzamentos de 2019, que foron rexeitados co voto en contra dos
deputados/as do PPdeG.

- O goberno cumpre coa lexislacion vixente, herdada do PP.

- Coémpre solucionar ese problema herdado, pero debe facerse no marco dos orzamentos para 2020 ou via
reforma do sistema de financiacion autondmica, que esta desfasado>>

A Alcaldesa comenta que o PSdG-PSOE xa leva un tempo gobernando no Estado. E ainda que
non aprobaron os Orzamentos si aprobaron outros Decretos-Lei para algunhas medidas. Se ela
estivese ao fronte dunha Comunidade Auténoma gobernada polo PSdG-PSOE estaria moi
enfadada se non lle fixesen caso neste asunto e a prexudicasen dun xeito tan grave dende o punto
de vista econémico.

Ademais quere recordar que no seu momento dixose que as Comunidades Auténomas que
cumprisen a fiscalidade, que aforrasen e non gastasen mais do que tifian, debia ser incentivado;
isto &, que haberia que beneficiar & Comunidades Auténomas cumpridoras. E pola contra, estase
a incentivar &s Comunidades Autdnomas que menos cumpriron.

Tamén quere sinalar que hoxe recibiu un correo no que lle comunicaban que a Xunta inicia o
procedemento para reclamar xudicialmente ao Estado o pago dos 200 milléns do IVE do ano 2017.
A Xunta vai presentar un requirimento ao Goberno Central, seguindo o procedemento previsto na
Lei da Xurisdicion Contencioso-Administrativa. A partir de ai o Goberno Central ten un mes de
prazo para contestar. De non haber resposta ou ser negativa, autorizouse a Asesoria Xuridica para
iniciar a reclamacién pola via xudicial a través da presentacién dun recurso contencioso-
administrativo. O Goberno Central no seu momento sé ingresou a Galicia 11 mensualidades do IVE
2017, faltando a ultima mensualidade. Galicia foi a primeira en alertar desta situacién, crendo que
era un erro. No momento no que se detectou, tivéronse varias reunions e acadouse 0 compromiso
de que esta contia seria abonada no exercicio 2019, incluindo Galicia esa cantidade nos seus
orzamentos para este ano. Sen embargo, finalizado o ano 2019 esa cantidade non foi ingresada.
Por iso agora, iniciase a via xudicial para reclamar esa importante contia econémica.

Non habendo mais intervencions, sométese o asunto a votacion.

En consecuencia, o Pleno Corporativo, por sete (7) votos a favor (emitidos polos
concelleiros/as do GPM do PP) e tres (3) abstenciéns (emitidas polos concelleiros/as do

GPM do PSdG-PSOE), sendo once (11) o seu numero legal de membros, e polo tanto co
quérum da maioria absoluta, adopta o seguinte ACORDO:

<<Primeiro: Declarar o apoio deste concello a reivindicacién da Xunta de Galicia ante o Goberno de Espafia
para que ingrese as contias do Imposto sobre o Valor Engadido (IVE) non liquidadas correspondentes ao
exercicio 2017 como consecuencia da implantacién de Informacion Inmediata.

Segundo: Declarar o apoio deste concello a reivindicacion da Xunta de Galicia ante o Goberno de Espafia
dunha convocatoria urxente do Consello de Politica Fiscal e Financeira, cunha orde do dia que inclia un
punto especifico para abordar a aprobacién a Galicia dos incentivos polo seu bo desempefio fiscal nos anos
2017 e 2018.

Terceiro: Dar traslado destes acordos ao Goberno de Espafia, a Xunta de Galicia e aos Grupos
Parlamentarios do Congreso dos deputados e do Parlamento de Galicia>>

6) ROGOS E PREGUNTAS.

A Alcaldia quere comezar este punto respondendo a algunhas das preguntas formuladas na sesién
ordinaria anterior. Moitas das preguntas xa foron contestadas na propia sesion plenaria, pero
quedaron algunhas sen contestar e queriao facer agora:

— Cuarta pregunta, onde o Sr. Paradela Busto preguntaba por un expediente urbanistico.

Alcaldia: Sinala que pode responder aqui ou pode informarse o Sr. Paradela Busto en Urbanismo.
Vaille dicir do que ten cofiecemento. Ten que deixar nese muro un acceso a esa pequena presa,
para que estea sempre accesible no caso de haber algunha inundacion... Agora estan esperando
resposta de Augas de Galicia, porque a persoa que lles leva a documentacion cometeu un erro ao
redactala. Non sabe se xa chegou a resposta de Augas, pero tan pronto o saiba daralle esa
informacion ao Sr. Paradela Busto.

— Quinta pregunta, relativa & empresa que se encarga da recollida dos RAEE para a

Mancomunidade e dos verquidos incontrados para o Concello de Lousame.

Alcaldia: Considera que esta pregunta xa quedou respondida na quenda de intervenciéns do
segundo punto da Orde do Dia deste Pleno, a aprobacion do Orzamento para o ano 2020.

— Octava pregunta, formulada polo voceiro do GPM Mixto.

Alcaldia: Como non esta presente o voceiro do GPM Mixto, pois esta pregunta sera respondida no
seguinte Pleno, cando se atope presente.

A Alcaldesa pidello ao Sr. Paradela Busto que pase a formular os rogos e preguntas que estime
pertinentes.

O voceiro do GPM do PSdG-PSOE, D. Julio M. D. Paradela Busto, formula os seguintes Rogos e
Preguntas:

1. En relacién a pregunta formulada no anterior Pleno, e que pasou a contestar hoxe en primeiro
lugar... Dicir que non lle encaixa a contestacion que acaba de dar a Alcaldesa. Agora non ten

aqui o decreto, pero cre recordar que se lle especificaban unhas distancias que se tifian que
gardar. Que el saiba esas distancias non se modificaron. Entén... Non se cumple o permiso que
se lle da dende o Concello?

Alcaldesa: Iso tera que miralo vostede. En Ubanismo o acceso é publico. Vostede pode ir, como fai
moitas veces, a xunto do técnico e pedirlle que lle informe como estd neste momento a dia de
hoxe, ese concreto expediente. Cal € o permiso, cal é a distancia, etcétera. Se o Sr. Paradela
Busto quere, ela mesma se encargara o luns de recompilar a informacion. Pero a resposta é
correcta, xa que ela mesma estivo cos técnicos de Augas...

O Sr. Paradela Busto insiste en que o permiso non pon nada diso... O permiso fala de facer un
peche e dunhas distancias... E esas distancias non se cumpren.

Alcaldesa: O Sr. Paradela Busto, no pleno anterior, falaba dunha distancia ao regato...
O Sr. Paradela Busto insiste en que esas distancias non se cumpren.

Alcaldesa: Empraza ao Sr. Paradela Busto a ter unha reunién no Departamento de Urbanismo para
tratar esta cuestion co técnico municipal, o vindeiro martes pola mafia.

2. Como esta o proceso de contratacion do SAF Dependencia?

Alcaldesa: Esta a piques de convocarse Mesa de Contratacion. Pasou o tempo legal de
presentacion de ofertas. Logo tivo lugar a valoracion do Comité de Expertos, valoracién que levou o
seu tempo porque é complexa... E esta convocada a ultima Mesa de Contratacion para o vindeiro
luns.

3. Que pasa con San Finx? Que pasa con Toxosoutos?

Alcaldesa: San Finx esta pechado, pero Toxosoutos non o esta. En canto a San Finx vaise sacar
unha nova licitacién... Pero queria dar prioridade a outros expedientes tamén urxentes. Espera que
o Concello sexa capaz de sacar esta licitacion a tempo, xa que hai moitisimo traballo
administrativo. Gustarialle que a préxima licitacion tivese unha duracion maior, para que a xente
que o colla lle dea tempo a amortizar as inversiéns que poidan ter que acometer. Esta semana
remitiuselle un escrito sinalando que o Concello era cofiecedor de que San Finx esta pechado
dende finais do Nadal e outorgandolle un prazo para que formulase formalmente o cese da
actividade ou o que quere facer... Xa que igual esta de paro por vacacions. Unha vez se presente
ese escrito farase un inventario e cotexarase co anterior, tramitando de seguido un novo
expediente de licitacion.

4. Empezouse a obra de Servia?

Alcaldesa: Agora mesmo estan iniciadas as obras de A Filgueira, Cambofio a Cruce de Arxellas,
interior de Cernande e tamén en Servia. Xa estivo ali varias veces, e mafa ten que ir tamén.

5. Gustarialle que se fixese un seguimento mais exhaustivo das talas para que as cunetas non
queden cheas de broza e logo que a auga non vaia pola estrada en vez de polas cunetas.
Fixemos unha normativa, pero....

Alcaldesa: Exacto, fixose unha normativa. O comportamento das empresas dese sector non esta
sendo responsable. Hai algunhas empresas que o fan ben, non se pode xeneralizar... Pero a
maioria non se dan conta de que se deixar polas estradas rodeiras de terra de 15 cm de alto, ou
facer acopios que invaden parte da estrada, causa moitos prexuizos. Hai algo que non esta
funcionando. Cando se aprobou esta ordenanza, unha asociacién do sector mandou un escrito ao
Concello pedindo que en vez de solicitar o depésito do aval en metalico, que se puidese substituir
por unha pdliza de responsabilidade civil. Aceptouse ese cambio, e isto prexudica gravemente ao
Concello. Pero alguén ten que comunicar que se vai facer esa tala... Agora enteramonos ao
percorrer o Concello e atoparnos con esta situacién... E as Comunidades de Montes tamén terian
que ser esixentes coas empresas... Para o Concello € complicado facer un seguimento destas
cousas, porque non temos Policia Local... Tamén as Comunidades de Montes deberian ser
conscientes de que é bo ter un terreo destinado ao acopio dentro do propio monte e non facelo na
via publica. Igual hai que volver a reformar esa normativa e pofiela mais dura... Para evitar
situacions deste estilo.

E non habendo outros asuntos que tratar, de orde da Alcaldia-Presidencia rematouse a sesion
sendo as vinte e unha horas e corenta e sete minutos (21:47 h.), da que se estende a presente
acta que asina comigo a Sra. alcaldesa e da que eu, secretaria, dou fe.

A ALCALDESA-PRESIDENTA A SECRETARIA-INTERVENTORA

Maria Teresa Villaverde Pais Paula Ares Otero

